[bookmark: bookmark30]Ugovorno tijelo: Evropska Komisija 

EU Program podrške civilnom društvu i medijima za Crnu Goru 2024-2025 (2024-2025CSF) 
UKLJUČIVANJE CIVILNOG DRUŠTVA U PROCESE KREIRANJA JAVNIH POLITIKA, LOKALNOG RAZVOJA I EVROPSKIH INTEGRACIJA
Smjernice za podnosioce prijava za grantove 
ACT-62283
Referenca:
EuropeAid/186370/DD/ACT/ME
Rok za podnošenje pune prijave :
28.07.2026 u 14:00 časova (datum i vrijeme po briselskom vremenu)
(za konverziju u lokalno vrijeme, kliknite ovdje[footnoteRef:1])
 [1: 	Primjer dostupnog alata za konverziju vremena: http://www.timeanddate.com/worldclock/converter.html.] 

[bookmark: bookmark36]OBAVJEŠTENJE
Ovo je otvoreni poziv za dostavljanje prijedloga projekata, u okviru kojeg se sva dokumentacija dostavlja zajedno: koncept nota (Aneks A.1 – Obrazac prijave za grant – Koncept nota) i puna prijava (Aneks A.2 – Obrazac prijave za grant – puna prijava). U prvoj fazi ocjenjivaće se samo koncept note. Nakon toga će se, za vodeće podnosioce prijava koji budu predizabrani, ocjenjivati pune prijave. Po završetku evaluacije punih prijava, biće sprovedena provjera podobnosti (prihvatljivosti), za prijave koje budu privremeno odabrane (uključujući i one stavljene na rezervnu listu). Provjera podobnosti vršiće se na osnovu dokumentacije koju zahtijeva ugovorni organ i potpisane  „izjave vodećeg podnosioca prijave“, dostavljene zajedno sa punom prijavom.
[bookmark: bookmark40] Elektronsko podnošenje prijava putem PROSPECT-a
Da bi se prijavile na ovaj poziv za podnošenje prijedloga projekata, organizacije se moraju registrovati u PADOR-u i podnijeti svoju prijavu putem PROSPECT-a (vidjeti odjeljak 2.2.2 ovih smjernica). Cilj PROSPECT-a je povećanje efikasnosti upravljanja pozivima za podnošenje prijedloga projekata i pružanje bolje podrške organizacijama civilnog društva, putem novog skupa funkcionalnosti, kao što su online podnošenje prijava i mogućnost online praćenja statusa prijave.
Priprema: Informativna sesija će se održati 05.06.2026 u 11:00 časova po srednjoevropskom vremenu (CET) u Europe House, na adresi Trg Argentina 4 (Argentina Square, 4), 81000 Podgorica, Crna Gora, kao i korisnički priručnici.
Ukoliko ste zainteresovani za učešće na ovoj sesiji, molimo vas da do 01.06.2026. godine pošaljete e-mail na  delegation-montenegro-procedures@eeas.europa.eu, sa sljedećim podacima: ime, prezime, nacionalnost i e-mail adresa osobe koja će učestvovati, kao i naziv organizacije iz koje dolazi (maksimalno dvije osobe po organizaciji). Troškovi, nastali učešćem na ovoj informativnoj sesiji, nijesu prihvatljivi za refundaciju.
 Sve organizacije mogu pronaći više informacija, o sistemu PROSPECT, u korisničkom priručniku i video materijalima za e-učenje. . Takođe,  možete kontaktirati tehničku podršku, putem onlajn obrasca za podršku u PROSPECT-u[footnoteRef:2]. [2:  Ako PROSPECT nije dostupan, IT podrška se može kontaktirati i putem e-maila: ec-external-relations-application- support@ec.europa.eu.] 

[bookmark: _Toc228207805]UKLJUČIVANJE CIVILNOG DRUŠTVA U PROCESE JAVNIH POLITIKA, LOKALNOG RAZVOJA I EVROPSKIH INTEGRACIJA
[bookmark: _Toc227588983][bookmark: _Toc227589451][bookmark: _Toc227590446][bookmark: _Toc228207806]KONTEKST
Ovaj poziv finansira se u okviru Programa podrške civilnom društvu i medijima za Crnu Goru (CSF) 2024–2025. Cilj mu je jačanje uloge civilnog društva, kao ključnih aktera u demokratskom upravljanju, učešću javnosti i procesu evropskih integracija. Organizacije civilnog društva (OCD) u Crnoj Gori već doprinose demokratskoj debati, zaštiti osnovnih prava i sektorskim reformama. Međutim, postoji prostor da njihov angažman postane djelotvorniji, inkluzivniji i transparentniji, naročito na lokalnom nivou. Od organizacija civilnog društva (OCD) očekuje se da imaju snažniju ulogu, u svim fazama ciklusa javnih politika u zemlji.
Akcija je usklađena sa ključnim nacionalnim i EU okvirima i principima, koji se odnose na ulogu i podršku civilnom društvu, uključujući Strategiju saradnje organa državne uprave i nevladinih organizacija u Crnoj Gori (2021–2026), Strategiju EU za civilno društvo[footnoteRef:3], Smjernice DG NEAR za podršku EU civilnom društvu (2021–2027) i izvještaje o Crnoj Gori, pripremljene u kontekstu politike proširenja, uključujući posebne preporuke po oblastima koje treba pratiti u narednom izvještajnom periodu.  [3:  Strategija EU za civilno društvo je dokument COM(2025) 790 final: Komunikacija Komisije Evropskom parlamentu, Savjetu, Evropskom ekonomskom i socijalnom komitetu i Komitetu regiona: Strategija EU za civilno društvo.] 


Akcija doprinosi nekoliko prioriteta IPA III, posebno vladavini prava, osnovnim pravima, demokratiji, dobrom upravljanju, životnoj sredini i inkluzivnom rastu, i usklađena je sa širim strategijama EU, kao što su Strategija EU za Zapadni Balkan i Zelena agenda. Dopunjavaće tekuće programe koje finansiraju EU i donatori, uključujući ReLOaD3, SMART Balkans i druge sektorske inicijative, uz izgradnju sinergija sa regionalnim i tematskim instrumentima EU, koji podržavaju civilno društvo i medije. Takođe, treba da bude koherentna sa drugom važnom finansijskom podrškom EU crnogorskim OCD, kao što je podrška u okviru Tematskog instrumenta za demokratiju i ljudska prava, programa prekogranične saradnje, višedržavnih programa u okviru CSF-a i različitih programa Unije, poput programa Građani, jednakost, prava i vrijednosti (CERV).
[bookmark: _Toc227588984][bookmark: _Toc227589452][bookmark: _Toc227590447][bookmark: _Toc228207807]CILJEVI PROGRAMA I PRIORITETNE OBLASTI
Opšti cilj akcije je jačanje participativne demokratije i procesa integracije Crne Gore u EU, kroz unaprijeđen doprinos civilnog društva.
Specifični cilj/ciljevi ovog poziva, za dostavljanje prijedloga projekata, je/su: 
Ojačati doprinos organizacija civilnog društva (OCD) procesima javnih politika, uključujući one koji se odnose na proces integracije u EU, promovisanje inkluzivnog i rodno osjetljivog učešća, unapređenje saradnje i partnerstava sa javnim institucijama i jačanje kapaciteta, održivosti i otpornosti OCD.
Rodno uravnoteženi pristupi predstavljaju sastavni dio akcije.
[bookmark: _Toc227588985][bookmark: _Toc227589453][bookmark: _Toc227590448][bookmark: _Toc228207808]1.3 Finansijska alokacija koju obezbjeđuje ugovorni organ
Ukupan indikativni iznos, koji je na raspolaganju, u okviru ovog poziva za podnošenje prijedloga projekata, iznosi  2 250 000 EUR. Ugovorno tijelo zadržava pravo da ne dodijeli sva raspoloživa sredstva.
[bookmark: _Hlk227059137]Indikativna raspodjela sredstava po lotovima:
	Lot
	Opis
	Iznos

	Lot 1
	Jačanje učešća OCD u tematskim/sektorskim oblastima javnih politika, posebno u vezi sa procesom integracije u EU
	750.000 EUR

	Lot 2
	Lokalni razvoj i saradnja više aktera na lokalnom nivou
	750.000 EUR

	Lot 3
	Ojačana uključenost civilnog društva u horizontalnim/međusektorskim oblastima koje utiču na procese javnih politika (transparentnost, odgovornost, borba protiv korupcije, vladavina prava)
	750.000 EUR


	
	

	
	


Ako se alokacija, predviđena za određeni lot, ne može iskoristiti, zbog nedovoljnog kvaliteta ili broja primljenih prijedloga, ugovorno tijelo zadržava pravo da preostala sredstva preraspodijeli, na drugi lot ili druge lotove.

Veličina grantova
Svaki grant zatražen, u okviru ovog poziva za podnošenje prijedloga projekata, mora biti u okviru sljedećih minimalnih i masimalnih iznosa:
Za sve LOTOVE:
· minimalni iznos:  700,000 EUR
· maksimalni iznos:  750,000 EUR
Svaki grant zatražen, u okviru ovog poziva za dostavljanje prijedloga projekata, mora biti u okviru sljedećih minimalnih i maksimalnih procenata, ukupnih prihvatljivih troškova akcije: 
· Minimalni procenat: 85% ukupnih, prihvatljivih, troškova akcije.
· Maksimalni procenat: 95% ukupnih, prihvatljivih, troškova akcije (vidjeti i odjeljak 2.1.4).
Preostali iznos (tj. razlika između ukupnih troškova aktivnosti i iznosa zatraženog od ugovornog organa) mora biti finansiran iz izvora koji nijesu opšti budžet Evropske unije ili Evropski razvojni  fond[footnoteRef:4]. [4:  Kada se grant finansira iz Evropskog razvojnog fonda, svako pominjanje finansiranja od strane Evropske unije treba tumačiti kao finansiranje iz Evropskog razvojnog fonda.] 

[bookmark: _Toc227588986][bookmark: _Toc227589454][bookmark: _Toc227590449][bookmark: _Toc228207809]PRAVILA ZA PODNOŠENJE PRIJEDLOGA PROJEKATA
[bookmark: bookmark47]Ove smjernice utvrđuju pravila za podnošenje, izbor i sprovođenje akcija, koje se finansiraju u okviru ovog poziva, u skladu sa Praktičnim vodičem (PRAG), koji se primjenjuje na ovaj poziv i dostupan je na internetu, na adresi    https://wikis.ec.europa.eu/display/ExactExternalWiki/ePRAG ).[footnoteRef:5] [5:  Napominje se da vodeći podnosilac prijave/projekta (tj. koordinator), čiji su stubovi pozitivno ocijenjeni od strane Evropske komisije i kojem bude dodijeljen grant, neće potpisati standardni ugovor o grantu objavljen uz ove Smjernice, već sporazum o doprinosu, zasnovan na obrascu sporazuma o doprinosu. Sve reference u ovim Smjernicama i drugim dokumentima, koji se odnose na ovaj poziv, a koje upućuju na standardni ugovor o grantu, u tom slučaju treba tumačiti kao upućivanje na odgovarajuće odredbe obrasca sporazuma o doprinosu.] 

[bookmark: _Toc227588987][bookmark: _Toc227589455][bookmark: _Toc227590450][bookmark: _Toc228207810]Kriterijumi prihvatljivosti
Postoje tri grupe kriterijuma prihvatljivosti, koje se odnose na:
(1) aktere (2.1.1):
„vodećeg nosioca prijave”, odnosno subjekt koji podnosi obrazac prijave;
ako ih ima, partnerske organizacije (kada nije drugačije navedeno, vodeći nosilac prijave/projekta i njegove partnerske organizacije, u daljem tekstu zajednički se nazivaju „nosioci prijave”);
i, ako ih ima, povezane subjekte vodećeg podnosioca prijave i/ili partnerske organizacije;
(2) akcije (2.1.3):
akcije za koje se može dodijeliti grant;
(3) prihvatljive troškove ili rezultate/uslove (2.1.4):
· Kada grant ima oblik nadoknade troškova (u cjelosti ili djelimično): prihvatljive troškove, odnosno vrste troškova koje se mogu uzeti u obzir prilikom utvrđivanja iznosa granta.
[bookmark: bookmark48][bookmark: _Toc227589456][bookmark: _Toc227590451][bookmark: _Toc228207811]Prihvatljivost  podnosioca prijave (odnosno vodećeg nosioca prijave/projekta)
Vodeći nosilac projekta
Da bi bio prihvatljiv za dodjelu granta, vodeći nosilac prijave/projekta mora:
· biti pravno lice;
· biti neprofitnog karaktera;
· biti organizacija civilnog društva [footnoteRef:6]i mreža; [6:  EU smatra da OCD obuhvataju nedržavne, neprofitne aktere koji djeluju na nezavisnoj i odgovornoj osnovi, uključujući: nevladine organizacije, organizacije koje predstavljaju autohtone narode, organizacije koje predstavljaju nacionalne i/ili etničke manjine, organizacije dijaspore, organizacije migranata u partnerskim zemljama, lokalna udruženja trgovaca i grupe građana, zadruge, udruženja poslodavaca i sindikate (socijalne partnere), organizacije koje predstavljaju ekonomske i socijalne interese, organizacije koje se bore protiv korupcije i prevara i promovišu dobro upravljanje, organizacije za građanska prava i organizacije koje se bore protiv diskriminacije, lokalne organizacije (uključujući mreže) uključene u decentralizovanu regionalnu saradnju i integraciju, potrošačke organizacije, ženske i omladinske organizacije, ekološke, nastavne, kulturne, istraživačke i naučne organizacije, univerzitete, crkve i vjerska udruženja i zajednice, medije i sva nevladina udruženja i nezavisne fondacije, uključujući nezavisne političke fondacije, koje mogu doprinijeti sprovođenju ciljeva Programa za civilno društvo (CSF). Međutim, treba imati u vidu da crkve i vjerska udruženja i zajednice, kao i političke partije, nijesu prihvatljivi za ovaj poziv.
] 

· biti stvarno osnovan (imati sjedište) u Crnoj Gori[footnoteRef:7]; [7:  Stvarno uspostavljanje u Crnoj Gori znači registraciju u skladu sa Zakonom o nevladinim organizacijama (Službeni list Crne Gore 27/99, 09, 30/02, 39/11).
] 

· biti direktno odgovoran za pripremu i upravljanje akcijom zajedno sa partnerskom/partnerskim organizacijom/organizacijama i povezanim subjektom/povezanim subjektima, a ne djelovati kao posrednik;
· ne smije se nalaziti ni u jednoj od situacija navedenih u odjeljku 2.4 Praktičnog vodiča;
· biti registrovan, najmanje, 24 mjeseca prije roka za podnošenje projektnih prijedloga.
Za Lot 1 i Lot 3, vodeći nosioci prijave moraju djelovati sa partnerskim organizacijama, kako je navedeno u nastavku. 
Za Lot 2, vodeći nosilac prijave može djelovati samostalno ili sa partnerskim organizacijama, kako je navedeno u nastavku.

Ako mu bude dodijeljen ugovor o grantu, vodeći nosilac prijave/projekta postaće korisnik, identifikovan kao koordinator u Aneksu G (posebni uslovi). Koordinator je jedini sagovornik ugovornog tijela. On predstavlja i djeluje u ime svakog drugog su-korisnika, ako ih ima, i koordinira osmišljavanje i sprovođenje akcije.

Partnerska organizacija / partnerske organizacije
[bookmark: _Toc75362973][bookmark: _Toc75363196]Partnerske organizacije učestvuju u osmišljavanju i sprovođenju akcije, a troškovi, koje oni snose, prihvatljivi su, na isti način, kao i troškovi koje snosi vodeći nosilac prijave/projekta.
Partnerske organizacije moraju ispunjavati kriterijume prihvatljivosti, koji se primjenjuju na samog vodećeg nosioca prijave/projekta.
Partnerske organizacije moraju potpisati mandat u Aneksu A.2, odjeljak 5.
Ako se dodijeli ugovor o grantu, partnerske organizacije, ako ih ima, postaće korisnici akcije (zajedno sa koordinatorom).

[bookmark: bookmark50]Povezani subjekti
[bookmark: _Toc227589457][bookmark: _Toc227590452]Vodeći nosilac prijave/projekta i njegova partnerska organizacija mogu djelovati sa povezanim subjektima.
Samo sljedeći subjekti mogu se smatrati povezanim subjektima vodećeg nosioca prijave/projekta i/ili partnerske organizacije: subjekti koji imaju strukturnu vezu sa nosiocima prijave/projekta, odnosno vodećim nosiocem prijave/projekta ili partnerskom organizacijom, naročito pravnu ili kapitalnu vezu.

Subjekti koji imaju strukturnu vezu sa nosiocima prijave/projekta, odnosno vodećim nosiocem prijave/projekta ili partnerskom organizacijom, naročito pravnu ili kapitalnu vezu.
Ova strukturna veza uglavnom obuhvata dva pojma:
(i) Kontrola, kako je definisana Direktivom 2013/34/EU o godišnjim finansijskim izvještajima, konsolidovanim finansijskim izvještajima i povezanim izvještajima određenih vrsta preduzeća:
Subjekti povezani sa nosiocem prijave/projekta mogu zato biti:
subjekti koje nosilac prijave/projekta direktno ili indirektno kontroliše (kćerke kompanije ili zavisna društva prvog nivoa). To mogu biti i subjekti koje kontroliše subjekt koji kontroliše nosilac prijave/projekta (unuke kompanije ili zavisna društva drugog nivoa), a isto važi i za dalje nivoe kontrole;
subjekti koji direktno ili indirektno kontrolišu nosioca prijave/projekta (matične kompanije). Isto tako, to mogu biti subjekti koji kontrolišu subjekt koji kontroliše nosioca prijave/projekta;
subjekti pod istom, direktnom ili indirektnom, kontrolom kao i nosilac prijave/projekta (sestrinske kompanije).
(ii) Članstvo, odnosno nosilac prijave/projekta je pravno definisan kao, na primjer, mreža, federacija ili udruženje, u kojem predloženi povezani subjekti, takođe učestvuju, ili nosilac prijave/projekta učestvuje u istom subjektu (npr. mreži, federaciji, udruženju) kao i predloženi povezani subjekti.
Strukturna veza, po opštem pravilu, ne smije biti ograničena na akciju, niti uspostavljena isključivo u svrhu njenog sprovođenja. To znači da bi veza postojala nezavisno od dodjele granta; treba da postoji prije poziva za dostavljanje prijedloga projekata i da ostane važeća nakon završetka akcije.
Izuzetno, subjekt se može smatrati povezanim sa nosiocem prijave/projekta i ako ima strukturnu vezu, posebno uspostavljenu, isključivo, u svrhu sprovođenja akcije u slučaju takozvanih „samostalnih nosilaca prijave” ili „samostalnih korisnika”. Samostalni nosilac prijave/projekta ili samostalni korisnik je pravno lice, koje čini više subjekata (grupa subjekata), koji zajedno ispunjavaju kriterijume za dodjelu granta. Na primjer, udruženje čine njegovi članovi.

Šta nije povezani subjekt? 
Sljedeći subjekti se ne smatraju subjektima povezanim sa nosiocem prijave/projekta:
subjekti koji su zaključili ugovor o nabavci ili podugovor sa nosiocem prijave/projekta, djeluju kao koncesionari ili delegati javnih usluga za nosioca prijave/projekta;
subjekti koji primaju finansijsku podršku od nosioca prijave/projekta;
subjekti koji redovno sarađuju sa nosiocem prijave/projekta, na osnovu memoranduma o razumijevanju ili dijele određenu imovinu;
subjekti koji su potpisali konzorcijumski sporazum, u okviru ugovora o grantu (osim ako, taj, konzorcijumski sporazum dovodi do stvaranja „samostalnog nosioca prijave/projekta”, kako je opisano gore).
Kako provjeriti postojanje potrebne veze sa nosiocem prijave/projekta?
Povezanost, koja proizilazi iz kontrole, može se, naročito, dokazati na osnovu konsolidovanih računa grupe subjekata, kojoj pripadaju nosilac prijave/projekta i njegovi predloženi povezani subjekti.
Povezanost, koja proizilazi iz članstva, može se, naročito, dokazati na osnovu statuta ili jednako vrijednog akta, kojim je uspostavljen subjekt (mreža, federacija, udruženje), koji nosilac prijave/projekta čini ili u kojem nosilac prijave/projekta učestvuje.
Ako nosiocima prijave/projekta bude dodijeljen ugovor o grantu, njihovi povezani subjekti neće postati korisnici akcije, niti potpisnici ugovora o grantu. Međutim, učestvovaće u osmišljavanju i sprovođenju akcije, a troškovi koje snose, uključujući troškove za ugovore o sprovođenju i finansijsku podršku trećim stranama i podugovaračima, mogu biti prihvaćeni kao prihvatljivi troškovi, pod uslovom da su u skladu sa svim relevantnim pravilima, koja se, već, primjenjuju na korisnike, po osnovu ugovora o grantu.
Povezani subjekti moraju ispunjavati iste kriterijume prihvatljivosti kao vodeći nosilac prijave/projekta i partnerske organizacije. Moraju potpisati izjavu povezanih subjekata u Aneksu A.2, odjeljak 5.

[bookmark: bookmark49][bookmark: _Toc228207812]Saradnici, izvođači i korisnici finansijske podrške
Sljedeći subjekti nijesu nosioci prijave/projekta niti povezani subjekti i ne moraju potpisati „mandat za partnerske organizacije” ili „izjavu povezanih subjekata”:
Saradnici
U akciju mogu biti uključene druge organizacije ili pojedinci. Takvi saradnici imaju stvarnu ulogu u akciji, ali ne mogu primati finansiranje iz granta, osim dnevnica ili putnih troškova. Saradnici ne moraju ispunjavati kriterijume prihvatljivosti iz odjeljka 2.1.1. Saradnici moraju biti navedeni u dijelu B, odjeljak 6 — „Saradnici koji učestvuju u akciji” — obrasca prijave za grant.
Izvođači
Korisnicima i njihovim povezanim subjektima dozvoljeno je da dodjeljuju ugovore (podugovaranje ili ugovore o sprovođenju). Korisnici, povezani subjekti, primaoci finansijske podrške ili saradnici ne mogu istovremeno biti ugovarači u projektu. Ugovarači podliježu pravilima nabavke, utvrđenim u Aneksu IV standardnog ugovora o grantu.
Korisnici finansijske podrške
Ako je to dozvoljeno pozivom za dostavljanje predloga projekata i pod uslovima utvrđenim ovdje i u ugovoru o grantu, korisnicima i njihovim povezanim subjektima dozvoljeno je da pružaju finansijsku podršku trećim stranama. Te treće strane nijesu korisnici, povezani subjekti, saradnici niti ugovarači.
Svaki akter treba da učestvuje samo u jednoj ulozi u akciji. Ovo služi izbjegavanju mogućih sukoba interesa i obezbjeđivanju jasne raspodjele prava i obaveza, kao i sigurnosti, u pogledu prihvatljivosti troškova.

[bookmark: _Toc227589458][bookmark: _Toc227590453][bookmark: _Toc228207813][bookmark: bookmark54]Prihvatljive akcije: aktivnosti za koje se može podnijeti prijava
Definicija
Akcija/Projekat se sastoji od skupa aktivnosti.
Trajanje
Početno planirano trajanje akcije/projekta ne može biti kraće od 36 mjeseci, niti duže od 42 mjeseca.
Lokacija
Akcije se moraju odvijati u Crnoj Gori.
Od nosilaca prijava/projekta se zahtijeva da uključe aktivnosti koje se sprovode izvan glavnog grada, naročito u okviru Lota 2. Te aktivnosti mogu biti dopunjene akcijama u glavnom gradu, kada je to relevantno, ali ne smiju biti ograničene na njega.
Sektori ili teme
Sektori ili teme moraju spadati u specifične ciljeve, definisane u odjeljku 1.2 ovih smjernica.
Lot 1: Jačanje učešća OCD u tematskim/sektorskim oblastima javnih politika, naročito u vezi sa procesom integracije u EU. 
Sektor/tema: demokratsko upravljanje, integracija u EU i učešće u javnim politikama.
Lot 2: Lokalni razvoj i saradnja više aktera na lokalnom nivou. 
Sektor/tema: lokalno upravljanje, razvoj zajednice i participativno donošenje odluka.
Lot 3: Ojačan angažman civilnog društva u horizontalnim/međusektorskim oblastima, koje utiču na procese javnih politika (transparentnost, odgovornost, borba protiv korupcije, vladavina prava). 	Sektor/tema: dobro upravljanje, transparentnost, odgovornost i borba protiv korupcije.
Vrste akcija
Vrste akcija, koje se mogu finansirati u okviru ovog poziva, su one koje direktno doprinose ostvarivanju ciljeva iz odjeljka 1.2 ovih smjernica.
Sljedeće vrste akcija nijesu prihvatljive:
akcije koje se odnose isključivo, ili uglavnom, na individualna sponzorstva za učešće na radionicama, seminarima, konferencijama i kongresima;
akcije koje se odnose isključivo, ili uglavnom, na individualne stipendije, za studije ili kurseve obuke;
akcije koje se odnose isključivo, ili uglavnom, na studijske posjete ili učešće na međunarodnim forumima;
infrastrukturni projekti ili projekti, suštinski, usmjereni na kupovinu opreme;
kupovina i/ili renoviranje zgrada ili kancelarija;
aktivnosti preduzete prije potpisivanja ugovora;
akcije usmjerene na ostvarivanje profita;
akcije povezane sa dobrotvornim donacijama;
akcije koje su već finansirane iz drugih programa Zajednice;
akcije koje diskriminišu pojedince ili grupe ljudi na osnovu njihovog pola, seksualne orijentacije, vjerskih uvjerenja ili njihovog nepostojanja, ili etničkog porijekla;
akcije koje podržavaju pojedinačne političke partije;
akcije usmjerene na podršku političkim aktivnostima ili političkim partijama;
retroaktivno finansiranje projekata koji su, već, u sprovođenju ili su završeni;
projekti za isključivu korist pojedinaca ili ograničenih grupa pojedinaca.

Vrste aktivnosti
Vrste aktivnosti koje su prihvatljive i mogu se finansirati u okviru ovog poziva, jesu one koje direktno doprinose ostvarivanju ciljeva, iz odjeljaka 1.2 i 2.1.3 iznad.
Indikativne vrste aktivnosti, prihvatljive u okviru ovog poziva, uključuju sljedeće (napomena: lista u nastavku nije iscrpna, a neke aktivnosti mogu biti prikladne u više lotova čak i kada nijesu posebno navedene):
Lot 1 - Jačanje učešća OCD u tematskim/sektorskim oblastima javnih politika, naročito u vezi sa procesom integracije u EU:
Povećanje učešća OCD u razvoju i sprovođenju sektorskih politika i zakonodavstva.
Praćenje i izvještavanje o reformama u vezi sa EU, uključujući izvještavanje iz sjenke i praćenje sprovođenja pravne tekovine EU.
Jačanje angažmana OCD u sprovođenju pravne tekovine EU, na centralnom i lokalnom nivou.
Na primjer:
Podrška akcijama OCD i angažmanu građana u oblasti životne sredine i klime, uključujući praćenje sprovođenja politika, zakonodavstva i standarda u oblasti životne sredine.
Podrška inicijativama i angažmanu OCD u oblasti azila, migracija i integracije izbjeglica, u skladu sa standardima EU, uključujući pilotiranje aktivnosti zasnovanih na zajednici i psihosocijalnu podršku.
Podrška angažmanu OCD u oblasti zaštite potrošača, uključujući praćenje sprovođenja pravne tekovine i standarda EU, podizanje svijesti o pravima potrošača i zagovaranje daljeg unapređenja potrošačkih politika.
Podrška angažmanu OCD u oblasti bezbjednosti hrane, zdravlja životinja, veterinarskih i fitosanitarnih politika.
Podrška inicijativama u oblasti upravljanja otpadom, zaštite biodiverziteta i prilagođavanja klimatskim promjenama.
Podrška malim zelenim rješenjima i pilot inicijativama, koje promovišu održive prakse.
Podrška komunikacionim inicijativama civilnog društva, o procesu integracije u EU prema javnosti.
Lot 2 - Lokalni razvoj i saradnja više aktera na lokalnom nivou:
Angažman OCD u lokalnom upravljanju, kreiranju politika i budžetiranju.
Građansko učešće u procesima donošenja odluka na lokalnom nivou, uključujući javne konsultacije i opštinske radne grupe.
Podrška građanima u pripremi prijedloga politika, doprinosa lokalnim strategijama i akcionim planovima.
Praćenje učinka lokalnih vlasti, budžeta i pružanja usluga, uključujući u vezi sa tekućim reformama socijalnih usluga (alati socijalne odgovornosti).
Uspostavljanje platformi za strukturirani dijalog, između organizacija civilnog društva, omladinskih i kulturnih organizacija i lokalnih vlasti, uključujući i u kontekstu Evropske prijestonice mladih 2008.
Podrška inicijativama zasnovanim na potrebama zajednice, koje odgovaraju na potrebe lokalnog razvoja, uključujući, gdje je to relevantno, informisanje građana o koristima reformi, u kontekstu pristupanja Evropskoj uniji.
Kampanje zagovaranja i podizanja svijesti, na primjer o učešću građana i lokalnom upravljanju ili o posebnim, tematskim, pitanjima.
Inicijative za angažman građana, uključujući javne forume, skupštine građana i druge participativne mehanizme.
Podrška inicijativama sa lokalnog nivoa i građanskim inicijativama, uključujući neformalne grupe.
Umrežavanje i partnerstva između OCD, opština i drugih zainteresovanih strana.
Korišćenje digitalnih alata za građansko učešće, transparentnost i mehanizme povratnih informacija.
Napomena: U Crnoj Gori projekat finansiran od EU „ReLOaD3[footnoteRef:8]”, koji sprovodi Program Ujedinjenih nacija za razvoj, realizuje neke od navedenih aktivnosti u 11[footnoteRef:9] od 25 opština. Zato se, u okviru Lota 2, snažno podstiču aktivnosti u opštinama koje nijesu obuhvaćene ReLOaD3 programom. U opštinama, u kojima je uspostavljena saradnja sa ReLOaD3, predložene aktivnosti treba pažljivo procijeniti i planirati, kako bi se obezbijedila komplementarnost i izbjeglo moguće preklapanje.  [8:  https://www.undp.org/montenegro/projects/reload3]  [9:  Odabrani klasteri lokalnih samouprava, za učešće u ReLOaD3 programu, u Crnoj Gori  / UNDP su: Bar, Budva, Kotor, Nikšić, Plužine, Mojkovac, Pljevlja, Danilovgrad, Podgorica, Berane i Bijelo Polje.
] 

Lot 3 – Ojačano učešće civilnog društva, u horizontalnim/međusektorskim oblastima, koje utiču na procese kreiranja javnih politika (kao što su transparentnost, odgovornost, borba protiv korupcije i vladavina prava);
Na centralnom i lokalnom nivou:
Građanski monitoring i nadzor javnih nabavki centralnih i lokalnih vlasti i rezultata javne potrošnje.
Antikorupcijske akcije, kao što su kampanje podizanja svijesti, inicijative integriteta i mehanizmi prijavljivanja, uključujući digitalne alate za angažman građana.
Promocija transparentnosti, pristupa informacijama i inicijativa otvorenog upravljanja.
Monitoring, zagovaranje i watchdog aktivnosti (aktivnosti građanskog nadzora), koje promovišu odgovornost i reforme politika.
Inicijative za angažman građana i podizanje svijesti, uključujući obuke i kampanje.

Treba napomenuti da aktivnosti moraju biti usklađene sa interesima i prioritetima politika Evropske unije (kao što su pristup zasnovan na ljudskim pravima, rodna ravnopravnost, zaštita životne sredine i dr.). Aktivnosti – posebno one koje uključuju jačanje kapaciteta, podršku javnim politikama, podizanje svijesti, komunikaciju i diseminaciju – takođe, moraju biti u skladu sa vrijednostima Evropske unije i politikama Evropske komisije, koje se odnose na reputaciona pitanja.[footnoteRef:10] [10:  Vidjeti član 4. Opštih uslova, kao i Smjernice o finansiranju aktivnosti, povezanih sa izradom, sprovođenjem, praćenjem i primjenom zakonodavstva i politika Evropske unije.] 

Finansijska podrška trećim stranama[footnoteRef:11]  [11: Ove treće strane nijesu ni povezani subjekti, ni saradnici, niti izvođači/ugovarači.] 

Podnosioci prijava treba da predlože finansijsku podršku trećim stranama, kako bi pomogli ostvarivanje ciljeva akcije.
[bookmark: _Hlk224739214]Maksimalni iznos finansijske podrške po trećoj strani iznosi 60.000 EUR, osim kada bi ostvarivanje ciljeva akcije, inače, bilo nemoguće ili pretjerano teško, u kom slučaju se ovaj prag može premašiti. Niži prag od 60.000 EUR može se odrediti, ako je to prikladno.
U skladu sa ovim smjernicama, a posebno sa svim uslovima ili ograničenjima iz ovog Odjeljka, vodeći podnosilac prijave mora, obavezno, definisati u Odjeljku 2.1.1 Aneksa A.2 (Obrazac prijave za grant – Puna prijava):
(i) opšti cilj, specifični cilj(evi) i outputi[footnoteRef:12] (tj. rezultati), koji treba da budu ostvareni uz finansijsku podršku   [12: U skladu sa definicijom OECD DAC-a, pojam “rezultat” obuhvata: “uticaj” (opšti cilj), “ishod(e)” (specifični cilj/specifične ciljeve) i “outpute”.] 

(ii) različite vrste aktivnosti prihvatljive za finansijsku podršku, na osnovu fiksne liste 
(iii) vrste osoba ili kategorije osoba, koje mogu primiti finansijsku podršku  
(iv) kriterijume za izbor tih subjekata i dodjelu finansijske podrške  
(v) kriterijume za određivanje tačnog iznosa finansijske podrške, i 
(vi) maksimalni iznos, koji se može dodijeliti.
U svakom slučaju, obavezni uslovi, postavljeni iznad, za davanje finansijske podrške (tačke (i) do (vi)), moraju biti, strogo, definisani u ugovoru o grantu, kako bi se izbjeglo svako diskreciono odlučivanje. Primaoci finansijske podrške ne smiju biti označeni na listama restriktivnih mjera EU.

Posebni uslovi ili ograničenja, za finansijsku podršku trećim stranama (FSTP), primjenjuju se na ovaj poziv za dostavljanje predloga projekata:
Finansijska podrška trećim stranama treba da predstavlja, najmanje, 60% ukupnih, prihvatljivih, troškova akcije.
Donja granica, za FSTP, određena je na 30.000 EUR. Elementi, koji se odnose na FSTP, ocjenjivaće se tokom evaluacija, u okviru različitih tačaka evaluacionih mreža, uključujući tačku 1 evaluacione mreže pune prijave.
Prethodno iskustvo vodećeg nosioca prijave i/ili partnerske organizacije, u upravljanju finansijskom podrškom trećim stranama, uključujući kapacitet za identifikaciju, izbor i upravljanje finansijskom podrškom trećim stranama, smatraće se prednošću i ocjenjivaće se u okviru tačke 1.3 „upravljanje internim kapacitetima” (Puna prijava).
Vodeći nosilac prijave/projekta mora predložiti metodologiju za pružanje izgradnje kapaciteta i mentorstva, korisnicima podgrantova. To mora obuhvatiti i suštinske, tematske, oblasti, ciljane grantovima i kapacitete korisnika za upravljanje projektima.
Posebnu pažnju treba posvetiti održivosti finansiranih akcija. Osim toga, rezultati podrške korisnicima podgrantova moraju biti adekvatno komunicirani/predstavljeni. Ove tačke ocjenjivaće se u okviru tačaka 1.1 i 1.2 pune prijave.
Korisnici, koji su potpisali ugovor, u okviru ovog poziva za dostavljanje predloga projekata, nijesu prihvatljivi podnosioci prijava, u okviru finansijske podrške trećim stranama.
Nije dozvoljeno tražiti sufinansiranje od trećih strana. Za finansijsku podršku trećim stranama mora biti obezbijeđeno 100% finansiranja.
Napomena: Sve odredbe iz odjeljka 2.1.3 i unosi, koji se odnose na sektore i teme, lokaciju, vrste akcija, vrste aktivnosti, neprihvatljive akcije i broj prijava i grantova po podnosiocu prijave, moraju se primijeniti i na finansijsku podršku trećim stranama. Jedini izuzetak od ove odredbe odnosi se na trajanje sprovođenja akcija, finansiranih kroz podršku trećim stranama. Aktivnosti treba da se odvijaju u okviru trajanja sprovođenja ugovora.
Treće strane, koje primaju finansijsku podršku od korisnika, ne podliježu istim kriterijumima prihvatljivosti kao korisnici i povezani subjekti, u okviru poziva za dostavljanje prijedloga projekata. Za Lot 2 podrška se može proširiti i na formalne (pravna lica) i neformalne grupe.
FSTP treba osmisliti tako da bude efikasan i jednostavan alat za ostvarivanje svrhe akcije.
Implementacioni partneri imaju određenu fleksibilnost da definišu koju vrstu prateće dokumentacije korisnici FSTP treba da dostave, kao što su računi ili izvještaji.
Implementacionim partnerima je dozvoljeno da predlože Ugovornom tijelu koja dokumenta se smatraju ključnim i ko će ih čuvati. Revizori će se za dokaze i dokumentaciju obraćati, isključivo, implementacionom partneru, a ne korisniku FSTP.
Izvještavanje, zasnovano na neposrednim rezultatima, dozvoljeno je od strane EU, u mjeri u kojoj nije potreban dokaz o troškovima, već dokumenti koji dokazuju da se aktivnost održala u skladu sa onim što je zahtijevano i da su povezani, neposredni, rezultati proizvedeni.
Napomena: Subjekti koji se prijavljuju za FSTP, mogu podnijeti prijavu na crnogorskom jeziku.

[bookmark: bookmark59]Vidljivost
Nosioci prijava/projekata moraju preduzeti sve potrebne korake da obezbijede vidljivost Evropske unije kao finansijera ili sufinansijera akcije, kroz pravilno i istaknuto prikazivanje amblema EU i relevantne izjave o finansiranju. Osim ako se Evropska komisija ne saglasi drugačije, akcije koje u cjelosti ili djelimično finansira Evropska unija moraju obezbijediti vidljivost finansiranja EU prikazivanjem amblema EU u skladu sa smjernicama utvrđenim u Operativnim smjernicama za primaoce sredstava EU, koje objavljuje Evropska komisija.
Sve mjere i aktivnosti koje se odnose na vidljivost i, ako je primjenjivo, komunikaciju, moraju biti u skladu sa najnovijim Zahtjevima za komunikaciju i vidljivost za eksterno djelovanje finansirano od EU, koje utvrđuje i objavljuje Evropska komisija Communication and Visibility Requirements for EU External Actions | International Partnerships (europa.eu)..
Odstupanje od ugovornih obaveza vidljivosti dozvoljeno je u izuzetnim situacijama, koje mogu biti potrebne u okviru ove akcije, zbog bezbjednosnih pitanja za osoblje i korisnike, lokalnih političkih osjetljivosti, kada je to u interesu korisnika ili ugovornog tijela. U takvim slučajevima, alati, proizvodi i kanali vidljivosti koji će se koristiti za promociju date akcije, utvrđivaće se od slučaja do slučaja, u konsultaciji i dogovoru sa EU prije ograničavanja vidljivosti EU. Zahtjevi za odstupanje od ugovornih obaveza vidljivosti treba da budu uključeni u Aneks A.2 – Obrazac pune prijave i pregovarani kao dio Posebnih uslova ugovora.
Broj prijava i grantova po podnosiocu prijave/povezanim subjektima
Vodeći nosilac prijave/projekta ne može podnijeti više od jedne prijave/projekta, u okviru ovog poziva za dostavljanje prijedloga projekata.
Vodećem nosiocu projekta ne može biti dodijeljeno više od jednog granta, u okviru ovog poziva za dostavljanje prijedloga projekata.
Vodeći nosilac projekta ne može istovremeno biti partnerska organizacija ili povezani subjekt u drugoj prijavi, istog lota.
Partnerska organizacija/povezani subjekt ne može biti partnerska organizacija ili povezani subjekt, u više od jedne prijave po lotu, u okviru ovog poziva za dostavljanje prijedloga projekata.
Partnerskoj organizaciji/povezanom subjektu ne može biti dodijeljeno više od jednog granta po lotu, u okviru ovog poziva za dostavljanje prijedloga projekata.
Oblik granta
Dodijeljeni grantovi imaju sljedeći oblik: nadoknada prihvatljivih stvarnih troškova koje su imali korisnik/korisnici i povezani subjekt/subjekti.
Prihvatljivost troškova i prihvatljivost rezultata/uslova
Nadoknada troškova
Kada grant ima oblik nadoknade troškova, u cjelosti ili djelimično, grantom se mogu pokriti samo „prihvatljivi troškovi”. Kategorije troškova, koje su prihvatljive i neprihvatljive, navedene su u nastavku. Budžet je, istovremeno, procjena troškova i ukupna gornja granica za „prihvatljive troškove”.
Prihvatljivi troškovi mogu se nadoknaditi kao stvarni troškovi.
Prihvatljivi direktni troškovi
[bookmark: _Hlk163806452]Da bi bili prihvatljivi, u okviru ovog poziva za dostavljanje prijedloga projekata, troškovi moraju biti u skladu sa odredbama člana 14 opštih uslova standardnog ugovora o grantu (vidjeti Aneks G ovih Smjernica).
Preporuke za dodjelu granta, uvijek, podliježu uslovu da provjere, koje prethode potpisivanju ugovora o grantu, ne otkriju probleme koji zahtijevaju izmjene budžeta, kao što su aritmetičke greške, netačnosti, nerealni troškovi i neprihvatljivi troškovi. Provjere mogu dovesti do zahtjeva za pojašnjenjem i mogu navesti ugovorno tijelo da nametne izmjene ili smanjenja, kako bi se ispravile takve greške ili netačnosti. Nije moguće povećati grant ili procenat sufinansiranja EU, kao rezultat ovih ispravki.
Zato je u interesu nosilaca prijava/projekata da dostave realan i troškovno efikasan budžet.
Rezerva za nepredviđene izdatke
Budžet može uključiti rezervu za nepredviđene izdatke koja ne prelazi 5% procijenjenih direktnih prihvatljivih troškova. Ona se može koristiti samo uz prethodno pisano odobrenje ugovornog tijela.
Prihvatljivi indirektni troškovi
Indirektni troškovi, nastali tokom sprovođenja akcije, mogu biti prihvatljivi za finansiranje po paušalnoj stopi, ali njihov ukupan iznos ne smije prelaziti 7% procijenjenih, ukupnih, prihvatljivih direktnih troškova, osim troškova volontera i troškova projektne kancelarije. U slučaju akcija koje obuhvataju i finansiranje koje nije povezano sa troškovima, ovaj procenat se obračunava na komponentu zasnovanu na troškovima. Indirektni troškovi su prihvatljivi, pod uslovom da ne uključuju troškove dodijeljene drugoj budžetskoj stavci, u standardnom ugovoru o grantu. Od vodećeg nosioca prijave/projekta može se tražiti da opravda traženi procenat, prije potpisivanja ugovora o grantu. Međutim, kada se paušalna stopa utvrdi u posebnim uslovima ugovora o grantu, nije potrebno dostavljati prateću dokumentaciju.
Ako bilo koji od nosilaca projekta ili povezanih subjekata prima operativni grant finansiran od EU, ne može tražiti indirektne troškove za svoje nastale troškove, u okviru predloženog budžeta akcije.
Doprinosi u naturi
Doprinosi u naturi znače obezbjeđivanje dobara ili usluga korisnicima ili povezanim subjektima besplatno, od treće strane. Pošto doprinosi u naturi ne uključuju nikakav rashod za korisnike ili povezane subjekte, oni nijesu prihvatljivi troškovi (osim troškova osoblja za rad koji obavljaju volonteri, u okviru akcije ili operativnog granta, ako je to odobreno).
Doprinosi u naturi ne mogu se tretirati kao sufinansiranje.
Međutim, ako opis predložene akcije uključuje doprinose u naturi, doprinosi moraju biti obezbijeđeni.
Neprihvatljivi troškovi
[bookmark: _Hlk164939846]Troškovi, koji nijesu u skladu sa uslovima utvrđenim ugovorom, nijesu prihvatljivi. Sljedeći troškovi nijesu prihvatljivi:
dugovi i troškovi servisiranja duga (kamata);
rezervisanja za gubitke ili potencijalne buduće obaveze;
troškovi koje su korisnici prijavili i koji su finansirani drugom akcijom ili programom rada koji prima grant Evropske unije, uključujući preko EDF-a;
kupovina zemljišta ili zgrada, osim kada je neophodna za direktno sprovođenje akcije, u kom slučaju vlasništvo mora biti preneseno, u skladu sa članom 7.5 opštih uslova standardnog ugovora o grantu, najkasnije, na kraju akcije;
gubici po osnovu kursnih razlika;
doprinosi u naturi (osim rada volontera);
bonusi uključeni u troškove osoblja;
negativna kamata koju naplaćuju banke ili druge finansijske institucije;
kredit trećim stranama;
troškovi zarada osoblja nacionalnih administracija.
[bookmark: _Toc227589460][bookmark: _Toc227590455][bookmark: _Toc228207815]Etika i vrijednosti
[bookmark: bookmark66]Odsustvo sukoba interesa
Nosilac prijave/projekta ne smije biti pogođen bilo kakvim sukobom interesa i ne smije imati odnos istovjetan takvom sukobu, sa drugim nosiocima projekata ili stranama uključenim u akcije. Svaki pokušaj nosioca projekta/prijave da pribavi povjerljive informacije, zaključi nezakonite sporazume sa konkurentima ili utiče na evaluacioni odbor ili ugovorno tijelo tokom procesa razmatranja, pojašnjavanja, ocjenjivanja i poređenja prijava dovešće do odbacivanja njegove prijave i može rezultirati odlukama o isključenju za druge postupke dodjele i/ili finansijskim kaznama, u skladu sa važećom Finansijskom uredbom.
Poštovanje zakonodavstva o životnoj sredini i osnovnih radnih standarda
Nosioci prijava/projekata, kojima bude dodijeljen grant, moraju poštovati zakonodavstvo o životnoj sredini, uključujući multilateralne sporazume o životnoj sredini, kao i osnovne radne standarde kako se primjenjuju i kako su definisani u relevantnim konvencijama Međunarodne organizacije rada (kao što su konvencije o slobodi udruživanja i kolektivnom pregovaranju, eliminaciji prinudnog i obaveznog rada i ukidanju dječjeg rada).

[bookmark: bookmark70][bookmark: _Hlk163806722]Poštovanje vrijednosti Evropske unije
Nosioci prijava/projekata, kojima bude dodijeljen grant, moraju se obavezati na poštovanje i obezbijediti poštovanje osnovnih vrijednosti EU, kao što su poštovanje ljudskog dostojanstva, sloboda, demokratija, jednakost, vladavina prava i ljudska prava, uključujući prava manjina. Takođe, moraju poštovati politiku Evropske komisije, u pogledu reputacionih pitanja, naročito kada sprovode aktivnosti koje uključuju izgradnju kapaciteta, podršku politikama, podizanje svijesti, komunikaciju i diseminaciju[footnoteRef:13]. [13:  Vidjeti fusnotu br.5.] 

[bookmark: bookmark72]Nulta tolerancija za seksualnu eksploataciju, zlostavljanje i uznemiravanje
Evropska komisija primjenjuje politiku “nulte tolerancije” u odnosu na sva nedozvoljena ponašanja, koja utiču na profesionalni kredibilitet podnosioca prijave.
Fizičko zlostavljanje ili kažnjavanje, ili prijetnje fizičkim zlostavljanjem, seksualno zlostavljenje ili eksploatacija, uznemiravanje i verbalno zlostavljenje, kao i drugi oblici zastrašivanja, zabranjeni su. 
Uspješni nosioci prijava/projekata i povezani subjekti, osim (i) fizičkih lica, (ii) subjekata sa procijenjenim stubovima i (iii) vlada i drugih javnih tijela, dužni su da procijene svoju internu politiku protiv seksualne eksploatacije, zlostavljanja i uznemiravanja (SEA-H), putem upitnika za samoprocjenu (Aneks L). Za grantove od 60.000 EUR ili manje ne zahtijeva se samoprocjena. Takav upitnik za samoprocjenu nije dio ocjenjivanja pune prijave, od strane ugovornog tijela, već administrativni zahtjev. Vidjeti Odjeljak 6.2.10 Praktičnog vodiča. 
Borba protiv korupcije i podmićivanja
Nosilac prijave/projekta dužan je da poštuje sve primjenjive zakone, propise i kodekse, koji se odnose na borbu protiv podmićivanja i korupcije. Ugovorno tijelo zadržava pravo da suspenduje ili otkaže finansiranje projekta, ako se koruptivne prakse, bilo koje vrste, otkriju, u bilo kojoj fazi postupka dodjele ili tokom izvršenja ugovora, a ugovorno tijelo ne preduzme sve odgovarajuće mjere za otklanjanje situacije. Za potrebe ove odredbe, „koruptivne prakse” predstavljaju ponudu mita, poklona, nagrade ili provizije bilo kojoj osobi kao podsticaj ili nagradu za izvršenje ili neizvršenje bilo koje radnje povezane sa dodjelom ugovora ili izvršenjem ugovora koji je već zaključen sa ugovornim tijelom.
Neuobičajeni komercijalni troškovi
Prijave će biti odbijene ili ugovori raskinuti ako se pokaže da je dodjela ili izvršenje ugovora dovelo do neuobičajenih komercijalnih troškova. Takvi, neuobičajeni komercijalni, troškovi su provizije, koje nijesu pomenute u glavnom ugovoru ili ne proizilaze iz pravilno zaključenog ugovora, koji se odnosi na glavni ugovor, provizije koje nijesu plaćene zauzvrat za stvarnu i legitimnu uslugu, provizije uplaćene u poreski raj, provizije plaćene primaocu koji nije jasno identifikovan ili provizije plaćene kompaniji koja ima sve karakteristike fiktivne kompanije.
Korisnicima grantova za koje se utvrdi da su plaćali neuobičajene komercijalne troškove, na projektima koje finansira Evropska unija, u zavisnosti od ozbiljnosti utvrđenih činjenica, mogu biti raskinuti ugovori ili mogu biti isključeni iz primanja sredstava EU/EDF.
Kršenje obaveza, nepravilnosti ili prevara
[bookmark: bookmark76]Ugovorno tijelo zadržava pravo da suspenduje ili otkaže procedure, kada se pokaže da je postupak dodjele bio predmet kršenja obaveza, nepravilnosti ili prevare. Ako se kršenje obaveza, nepravilnosti ili prevara otkriju nakon dodjele ugovora, ugovorno tijelo može odustati od zaključenja ugovora.
[bookmark: _Toc227588988][bookmark: _Toc227589461][bookmark: _Toc227590456][bookmark: _Toc228207816]Kako se prijaviti i procedure koje treba slijediti
Da bi se prijavili na ovaj poziv za dostavljanje prijedloga projekata, vodeći nosioci prijava/projekata treba da:
I. [bookmark: bookmark77]Dostave informacije o organizacijama uključenim u akciju.
 
Vodeći nosioci projekata, partnerske organizacije i povezani subjekti, osim fizičkih lica, moraju se registrovati PADOR-u[footnoteRef:14], a vodeći nosioci projekata moraju obezbijediti da njihov PADOR profil bude ažuriran.  [14: 	Fizička lica koja se prijavljuju za grant (ako je to dozvoljeno smjernicama) ne moraju se registrovati u PADOR-u. U tom slučaju dovoljne su informacije uključene u PROSPECT i koncept notu.] 

PADOR je onlajn baza podataka u kojoj organizacije registruju i ažuriraju informacije o svom subjektu. Organizacije registrovane u PADOR-u dobijaju jedinstveni identifikacioni broj (EuropeAid ID), koji moraju navesti u svojoj prijavi.
PADOR je dostupan putem internet stranice: https://webgate.ec.europa.eu/pador.
Napominje se da je registracija ovih podataka u PADOR-u obavezna, za ovaj poziv za dostavljanje prijedloga projekata.
Ako je, iz tehničkih razloga ili zbog bezbjednosnih i povjerljivih razloga, nemoguće registrovati se onlajn u PADOR-u, vodeći nosioci prijava/projekata, partnerske organizacije i/ili povezani subjekti moraju popuniti „PADOR obrazac za registraciju”[footnoteRef:15]  priložen uz ove smjernice. Ovaj obrazac mora se poslati zajedno sa prijavom, do roka za podnošenje (vidjeti odjeljak 2.2.2).  [15: 	Obrazac odgovara Aneksu F – PADOR off-line obrazac (Praktični vodič, Aneks e13).] 

Generalne direkcije Evropske komisije za eksterno djelovanje (DG INTPA, DG NEAR, FPI) premještaju upravljanje, svojim pozivima i ugovorima, na onlajn portal, zasnovan na registru organizacija koje učestvuju u pozivima za dostavljanje prijedloga projekata EU. Ovaj onlajn registar primjenjivaće princip „samo jednom”: podaci koji se odnose na organizaciju moraju se dostaviti samo jednom. Portal će se koristiti kao komunikaciona platforma za upravljanje ugovorima. Pošto ste u procesu prijavljivanja na poziv za dostavljanje prijedloga projekata koji finansira DG INTPA, DG NEAR ili FPI, obavezno je da se sada registrujete u Registru učesnika Komisije. 
Ovaj Registar učesnika djelovaće kao ulazna tačka za budući portal za upravljanje pozivima i ugovorima. Registracijom ćete dobiti Identifikacioni kod učesnika (PIC, devetocifreni broj), koji će služiti kao vaš jedinstveni identifikator. Registracija je besplatna. Neregistrovanje vaše organizacije može stvoriti tehničke poteškoće sa budućom migracijom podataka.
Za prijavu na ovaj poziv za dostavljanje prijedloga projekata, obavezno je da se vodeći nosioci prijava/projekata i partnerske organizacije, registruju u Registru učesnika. Da biste registrovali svoju organizaciju, pratite ovaj link: https://ec.europa.eu/info/funding-tenders/opportunities/portal/screen/how-to-participate/participant-register. 
II. Dostave informacije o akciji u dokumentima navedenim u odjeljku 2.2.2 (Gdje i kako poslati prijave). Napominje se da je onlajn podnošenje putem PROSPECT-a obavezno za ovaj poziv. Snažno se preporučuje da se registracija u PADOR-u izvrši znatno unaprijed i da se ne čeka posljednji trenutak, prije roka za podnošenje prijave u PROSPECT-u.
Prije početka korišćenja PADOR-a i PROSPECT-a, pročitajte korisničke vodiče dostupne na internet stranici. Sva tehnička pitanja povezana sa korišćenjem ovih sistema treba uputiti IT službi za pomoć na ec-external-relations-application-support@ec.europa.eu, putem onlajn obrasca za podršku u PROSPECT-u.
[bookmark: bookmark81][bookmark: _Toc227589462][bookmark: _Toc227590457][bookmark: _Toc228207817]Obrazac prijave
Prijava se mora podnijeti, u skladu sa uputstvima, u obrascu prijave za grant, koji je priložen uz ove smjernice (Aneks A). Vodeći nosioci prijava/projekata, zatim, treba strogo da se drže formata obrasca prijave za grant i da popunjavaju paragrafe i stranice redom.
Prijava mora biti na engleskom jeziku. Molimo da punu prijavu popunite pažljivo i što jasnije, kako bi mogla biti pravilno ocijenjena.


[bookmark: bookmark82]VAŽNA NAPOMENA
Naslov vašeg prijedloga/projekta postaće, ako bude odabran, predmet ugovora o grantu, koji će biti potpisan sa vašom organizacijom. 
Na  Europa website-u, polje “Javni predmet”, koristeći naslov odabranog prijedloga, koristi se za objavljivanje u Sistemu finansijske transparentnosti (FTS) svih grantova EU. Ovo polje, namijenjeno široj javnosti, treba da pruži opšte i jasne informacije o svrsi troška.
Zato, preporučujemo da predmet vašeg prijedloga definišete u skladu sa sljedećim uputstvima.
Odgovarajući predmet:
* upućuje na sadržaj projekta ili njegov cilj;
* ne ponavlja informacije dostupne u drugim poljima, kao što su naziv primaoca, program, godina;
* po mogućnosti, je napisan na engleskom jeziku;
* može sadržati akronime, ako su relevantni za građane;
*može sadržati reference na projekat ili program.
[bookmark: _Toc227589463][bookmark: _Toc227590458]Svaka greška ili veća neusklađenost, u odnosu na tačke navedene u uputstvima za koncept notu ili svaka veća nedosljednost u prijavi, na primjer ako su iznosi u budžetskim radnim listovima nedosljedni, može dovesti do odbijanja prijave.
Pojašnjenja će se tražiti samo kada su dostavljene informacije nejasne i time sprječavaju ugovorno tijelo da sprovede objektivnu procjenu.
Napominje se da će se ocjenjivati samo obrazac prijave za grant i objavljeni aneksi, koji moraju biti popunjeni (budžet, logički okvir).
Zato je od najveće važnosti da ti dokumenti sadrže SVE relevantne informacije o akciji.
Napominje se da nepotpune prijave mogu biti odbijene. Vodećim nosiocima prijava/projekata savjetuje se da provjere da li je njihova prijava potpuna koristeći kontrolnu listu (Aneksi A.1 i A.2, Uputstva). Ako je iz tehničkih razloga ili zbog povjerljivosti i bezbjednosti nemoguće registrovati se onlajn u PADOR-u, vodeći nosilac prijave/projekta mora uz prijavu dostaviti popunjen PADOR obrazac za registraciju (Aneks F) za vodećeg nosioca prijave/projekta, partnerske organizacije, ako je ima, i svaki povezani subjekt, ako ih ima.
Osim toga, sljedeća dokumenta moraju se dostaviti do roka za podnošenje prijave, zajedno sa obrascem prijave:
1. Statut ili osnivački akt vodećeg nosioca prijave/projekta, (ako ih ima) svake partnerske organizacije i (ako ih ima) svakog povezanog subjekta. Kada je ugovorno tijelo priznalo prihvatljivost vodećeg nosioca prijave/projekta, partnerske organizacije ili njihovih povezanih subjekata za drugi poziv za dostavljanje prijedloga projekata, u okviru iste budžetske linije u periodu od dvije godine prije roka za prijem prijava, umjesto toga treba dostaviti kopiju dokumenta, koji dokazuje njihovu prihvatljivost u prethodnom pozivu, na primjer kopiju posebnih uslova ugovora o grantu dobijenog tokom referentnog perioda, osim ako je u međuvremenu došlo do promjene pravnog statusa. Ova obaveza ne odnosi se na međunarodne organizacije koje su bile predmet procjene stubova.
2. [bookmark: _Hlk164324413]Izjava o časti (Aneks H ovih smjernica(, potpisana od strane vodećeg nosioca prijave/projekta, kao i svih partnerskih organizacija i povezanih subjekata, kojom potvrđuju da se ne nalaze ni u jednoj od situacija za isključenje (vidjeti odjeljak 2.4.2 Praktičnog vodiča), kada iznos granta prelazi 15.000 EUR. 
3. Osim toga, za potrebe ocjenjivanja finansijskog kapaciteta, treba dostaviti sljedeća dokumenta[footnoteRef:16]:   [16: 	Za prijave za grant u iznosu koji ne prelazi 60.000 EUR, neće se zahtijevati prateća dokumentacija, za sljedeće kategorije vodećih nosilaca prijave: (i) fizička lica koja primaju podršku za obrazovanje, (ii) fizička lica kojima je pomoć najpotrebnija, kao što su nezaposlena lica i izbjeglice, a koja primaju direktnu podršku, (iii) javna tijela, uključujući organizacije država članica, (iv) međunarodne organizacije.] 

a. Za grantove za akcije, koji prelaze 750.000 EUR i za operativne grantove, koji prelaze 100.000 EUR, vodeći nosilac prijave/projekta mora dostaviti revizorski izvještaj, koji je izradio ovlašćeni eksterni revizor kada je dostupan i, uvijek, u tim slučajevima kada je zakonska revizija obavezna prema pravu EU ili nacionalnom pravu. Taj izvještaj treba da potvrdi račune vodećeg nosioca prijave/projekta, za do posljednje tri dostupne finansijske godine.
b. U svim drugim slučajevima, vodeći nosilac prijave/projekta dostavlja samoizjavu, potpisanu od strane svog ovlašćenog predstavnika, kojom potvrđuje valjanost svojih računa, za do posljednje tri dostupne finansijske godine. Ovaj zahtjev primjenjuje se samo na prvu prijavu, koju nosilac projekta podnosi ugovornom tijelu, u bilo kojoj finansijskoj godini.
Eksterni revizorski izvještaj, kao i samoizjava kojom se potvrđuje valjanost računa, nijesu potrebni od partnerskih organizacija ili povezanih subjekata (ako ih ima).
c. Kopija najnovijih računa vodećeg nosioca prijave/projekta (račun dobiti i gubitka i bilans stanja za posljednju finansijsku godinu za koju su računi zatvoreni). Kopija najnovijeg računa nije potrebna od partnerskih organizacija niti od povezanih subjekata (ako ih ima).
Ova dokumenta moraju biti dostavljena u obliku originala (potpis plavim mastilom ili primjena kvalifikovanog elektronskog potpisa – (QES)[footnoteRef:17]), fotokopija ili skeniranih verzija originala potpisanih plavim mastilom, odnosno sa čitljivim pečatima, potpisima i datumima. Kada se dostavljaju fotokopije ili skenirane kopije, originali se moraju čuvati u dosijeu radi kontrola u skladu sa obavezama čuvanja evidencije iz odjeljka 2.5.5 Praktičnog vodiča. Kada takva dokumenta nijesu na jednom od službenih jezika Evropske unije ili na jeziku zemlje u kojoj se akcija sprovodi, za potrebe analize prijave, mora se dostaviti prevod relevantnih djelova tih dokumenata na engleski jezik, kojim se dokazuje prihvatljivost vodećeg nosioca prijave/projekta i, kada je primjenjivo, partnerskih organizacija i povezanih subjekata. [17: 	Napominjemo da će biti prihvaćen, isključivo, kvalifikovani elektronski potpis (QES), u smislu Uredbe (EU) br. 910/2014 (eIDAS uredba).Uredba  (EU) br.910/2014 Evropskog parlamenta i Savjeta od 23.jula 2014. Godine, o elektronskoj identifikaciji i uslugama povjerenja za elektronske transakcije na unutrašnjem tržištu i stavljanju van snage Direktive 1999/93/EZ.] 

Kada su ova dokumenta na službenom jeziku Evropske unije koji nije engleski, snažno se preporučuje, radi olakšavanja ocjenjivanja, da se dostavi prevod relevantnih djelova dokumenata na engleski jezik, kojim se dokazuje prihvatljivost vodećeg nosioca prijave/projekta i, kada je primjenjivo, partnerske organizacije i povezanih subjekata.
Nosioci prijava/projekata treba da uzmu u obzir vrijeme potrebno za dobijanje zvaničnih dokumenata od nacionalnih nadležnih organa i za prevođenje takvih dokumenata na ovlašćene jezike, tokom registracije svojih podataka u PADOR-u.
Ako gore navedena prateća dokumenta nijesu dostavljena do roka za podnošenje obrasca prijave, prijava može biti odbijena.
Dodatne anekse ne treba slati.
Gdje i kako poslati prijave
[bookmark: _Toc227589464][bookmark: _Toc227590459]Prijave se moraju podnijeti onlajn putem PROSPECT-a na https://webgate.ec.europa.eu/prospect, u skladu sa uputstvima datim u korisničkom priručniku za PROSPECT.
Nakon onlajn podnošenja prijave, vodeći nosilac prijave/projekta primiće automatsku potvrdu prijema u svom PROSPECT profilu.
Ostala prateća dokumenta, osim izjave o časti o kriterijumima isključenja, treba učitati u PADOR-u[footnoteRef:18]. [18: 	Vidjeti fusnotu Greška!(Error!) Oznaka nije definisana.] 

[bookmark: _Toc228207819]Rok za podnošenje prijave
Rok za podnošenje prijava je 28.07.2026. u 14:00 časova (datum i vrijeme po Briselu). Da biste preračunali ovaj rok u lokalno vrijeme, možete koristiti bilo koji onlajn alat za konverziju vremena koji uzima u obzir vremenske zone i promjene zimskog/ljetnjeg računanja vremena[footnoteRef:19]. [19: 	Na primjer: http://www.timeanddate.com/worldclock/converter.html.] 

Vodećim nosiocima prijava/projekata snažno se savjetuje da ne čekaju posljednji dan za podnošenje prijava, jer veliki internet saobraćaj ili kvar internet konekcije, uključujući nestanak električne energije i slično, mogu dovesti do poteškoća u podnošenju. Ugovorno tijelo ne može biti odgovorno za bilo kakvo kašnjenje zbog navedenih poteškoća.
Svaka prijava podnesena nakon roka biće odbijena.

[bookmark: _Toc228207820]Dodatne informacije o prijavama
Informativna sesija o ovom pozivu za dostavljanje predloga projekata održaće se 05.06.2026. u 11:00 časova, po srednjoevropskom vremenu, u Europe House, na adresi Trg Argentina 4, 81000 Podgorica, Crna Gora.
Pitanja se mogu slati e-mailom, najkasnije 21 dan prije roka za podnošenje prijava, na dolje navedenu adresu, uz jasno navođenje reference poziva za dostavljanje prijedloga projekata: DELEGATION-MONTENEGRO-PROCEDURES@eeas.europa.eu
Ugovorno tijelo nema obavezu da pruži pojašnjenja na pitanja primljena nakon tog datuma.
Odgovori će biti dati najkasnije 11 dana prije roka za podnošenje prijava.
Radi obezbjeđivanja jednakog tretmana nosilaca prijava, ugovorno tijelo ne može dati prethodno mišljenje o prihvatljivosti vodećih nosilaca prijava, partnerskih organizacija, povezanih subjekata, akcije ili konkretnih aktivnosti.

Neće se davati pojedinačni odgovori na pitanja. Sva pitanja i odgovori, kao i druga važna obavještenja podnosiocima prijava tokom postupka ocjenjivanja, biće objavljeni na internet stranici na kojoj je poziv objavljen: internet stranici DG International Partnerships https://ec.europa.eu/international-
partnerships/home_fr , portalu Funding & Tender opportunities (F&T Portal)  https://ec.europa.eu/info/funding- tenders/opportunities/portal/screen/home i zvaničnoj internet stranici Delegacije EU https://www.eeas.europa.eu/delegations/montenegro_en u Crnoj Gori. Zato je preporučljivo redovno konsultovati navedene internet stranice kako biste bili informisani o objavljenim pitanjima i odgovorima.
Sva pitanja koja se odnose na registraciju u PADOR-u ili onlajn podnošenje putem PROSPECT-a treba uputiti IT službi za pomoć na ec-external-relations-application-support@ec.europa.eu, putem onlajn obrasca za podršku u PROSPECT-u. Radni jezici IT podrške su engleski, francuski i španski; zato se korisnici pozivaju da pitanja šalju na engleskom, francuskom ili španskom, ako žele da dobiju optimalno vrijeme odgovora.
Napominje se da ugovorno tijelo može odlučiti da otkaže proceduru poziva za dostavljanje prijedloga projekata u bilo kojoj fazi, u skladu sa uslovima iz odjeljka 6.5.9 Praktičnog vodiča.

[bookmark: _Toc227588989][bookmark: _Toc227589465][bookmark: _Toc227590460][bookmark: _Toc228207821]Ocjenjivanje
[bookmark: _Toc163816168][bookmark: _Toc163816169][bookmark: _Toc163816170][bookmark: _Toc163816171][bookmark: _Toc163816172][bookmark: _Toc163816173][bookmark: _Toc163816174]Prijave će razmatrati i ocjenjivati ugovorno tijelo, uz moguću pomoć eksternih ocjenjivača. Sve prijave biće ocijenjene prema sljedećim koracima i kriterijumima.
Ako ispitivanje prijave pokaže da predložena akcija ne ispunjava kriterijume prihvatljivosti navedene u odjeljku 2.1, prijava će biti odbijena isključivo po tom osnovu.
[bookmark: _Toc185257584][bookmark: _Toc228207822][bookmark: bookmark90]KORAK 1: OTVARANJE[footnoteRef:20] I ADMINISTRATIVNE PROVJERE I OCJENJIVANJE KONCEPT NOTE [20: 	Sprovodi se samo u izuzetnom slučaju podnošenja putem pošte, private kurirske službe ili ličnom dostavom (vidjeti odjeljak 2.2.2).] 

Tokom otvaranja i administrativne provjere ocjenjivaće se sljedeće:
Da li prijava zadovoljava sve kriterijume navedene u kontrolnoj listi u Aneksu A.2, Uputstva. To uključuje i procjenu prihvatljivosti akcije. Ako bilo koja tražena informacija nedostaje ili je netačna, prijava može biti odbijena isključivo po tom osnovu i neće se dalje ocjenjivati.
Koncept note koje prođu ovu provjeru biće ocijenjene u pogledu relevantnosti i osmišljavanja predložene akcije.
Koncept note će dobiti ukupnu ocjenu od 50 bodova, prema raspodjeli u evaluacionoj tabeli u nastavku. Ocjenjivanje će takođe provjeriti usklađenost sa uputstvima za popunjavanje koncept note, koja se nalaze u Aneksu A.1.
Kriterijumi ocjenjivanja podijeljeni su na naslove i podnaslove. Svaki podnaslov dobiće ocjenu od 1 do 5 na sljedeći način: 1 = veoma loše; 2 = loše; 3 = adekvatno; 4 = dobro; 5 = veoma dobro.
Evaluaciona tabela
	Odjeljak
	Maksimalan broj bodova  

	1. Relevantnost akcije
	20

	1.1. Usklađenost sa ciljevima poziva: Koliko je prijedlog relevantan za ciljeve i prioritete poziva za dostavljanje prijedloga projekata i za specifične teme/sektore/oblasti ili bilo koji drugi posebni zahtjev naveden u smjernicama za nosioce prijava/projekata? Da li su očekivani rezultati akcije usklađeni sa prioritetima definisanim u smjernicama za nosioce prijava/projekata (odjeljak 1.2)?
	5

	1.2. Relevantnost za potrebe zemlje/regiona/sektora: Koliko je prijedlog relevantan za posebne potrebe i ograničenja ciljne zemlje/zemalja, regiona i/ili relevantnih sektora (uključujući sinergiju sa drugim razvojnim inicijativama i izbjegavanje dupliranja)? 
	5

	1.3. Ciljne grupe i krajnji korisnici: Koliko su jasno definisane i strateški odabrane ciljne grupe i krajnji korisnici? Da li su njihove potrebe (kao nosilaca prava i/ili nosilaca dužnosti) i ograničenja jasno definisani? Da li se prijedlog na odgovarajući način odnosi na njih?
	5

	1.4. Elementi dodate vrijednosti: Da li prijedlog sadrži posebne elemente dodate vrijednosti (npr. inovacije, najbolje prakse)?
	5

	2.  Dizajn akcije
	30

	2.1. Intervenciona logika. Da li prijedlog ukazuje na očekivane rezultate (outputi/ishodi/uticaji) koji treba da se postignu akcijom? Da li dizajn predložene aktivnosti jasno identifikuje neophodan slijed za ostvarivanje željenih ciljeva, počev od inputa, preko aktivnosti i neposrednih rezultata, do ishoda i uticaja?
	5x2**

	2.2. Analiza konteksta. Da li dizajn aktivnosti uključuje kvalitetnu analizu potreba na koje treba odgovoriti, uključujući i kapacitete relevantnih aktera? Da li su oni, takođe, adekvatno ugrađeni u intervencionu logiku? 
	5

	2.3. Rizici i pretpostavke. Da li je dizajn zasnovan na jasnim pretpostavkama (neophodnim i pozitivnim uslovima koji omogućavaju uspješan uzročno-posljedični odnos između različitih nivoa rezultata)? Da li uzima u obzir i rizike (faktore koji mogu ometati postizanje rezultata)? 
	5

	2.4. Indikativne aktivnosti. Da li je indikativna lista aktivnosti povezana sa očekivanim neposrednim rezultatima i usklađena sa njima?
	5

	2.5. Međusektorska pitanja: U kojoj mjeri prijedlog uključuje relevantne međusektorske elemente kao što su pitanja životne sredine/klimatskih promjena, promovisanje rodne ravnopravnosti i jednakih mogućnosti, potrebe osoba sa invaliditetom, prava manjina i prava autohtonih naroda, pitanja mladih, kao i borba protiv HIV/AIDS-a (ako postoji visoka prevalencija u ciljnoj zemlji/regionu)? 
	5

	Maksimalan broj bodova
	50


**: ova ocjena se množi sa 2, zbog svoje važnosti
Kada sve koncept note budu ocijenjene, biće izrađena lista sa predloženim akcijama rangiranim prema ukupnoj ocjeni.
Prvo, samo koncept note koje ostvare najmanje propisani prag biće razmatrane za predizbor.
Drugo, broj koncept nota biće smanjen, uzimajući u obzir rangiranje, na broj koncept nota čiji ukupni zbir traženih doprinosa iznosi 200% raspoloživog budžeta za ovaj poziv za dostavljanje prijedloga projekata. Iznos traženih doprinosa za svaku koncept note zasnivaće se na indikativnim finansijskim okvirima za svaki lot, gdje je to relevantno.
Vodeći nosioci prijava/projekata primiće pismo, u kojem će biti naveden referentni broj njihove prijave i odgovarajući rezultati. Ovo pismo će se automatski pojaviti onlajn u PROSPECT profilu vodećeg nosioca prijave/projekta.
Evaluacioni odbor će zatim nastaviti sa vodećim nosiocima prijava/projekata, čiji su prijedlozi predizabrani.

[bookmark: _Toc185257585][bookmark: _Toc228207823]KORAK 2: OCJENJIVANJE PUNE PRIJAVE
Ako prijave prođu otvaranje i administrativne provjere prema uputstvima iz Koraka 1, dalje će se ocjenjivati njihov kvalitet, uključujući predloženi budžet i kapacitet nosilaca prijava/projekata i povezanih subjekata. Ocjenjivaće se prema kriterijumima u evaluacionoj tabeli u nastavku. Postoje dvije vrste kriterijuma ocjenjivanja: kriterijumi selekcije i kriterijumi dodjele.
Kriterijumi selekcije pomažu u ocjenjivanju operativnog kapaciteta nosilaca prijave/projekta i povezanih subjekata i finansijskog kapaciteta vodećeg nosioca prijave/projekta, i koriste se za provjeru da oni:
· imaju stabilne i dovoljne izvore finansiranja, za održavanje svoje aktivnosti, tokom predložene akcije i, kada je primjenjivo, za učešće u njenom finansiranju (ovo se odnosi samo na vodeće podnosioce prijava);
· imaju upravljačke kapacitete, profesionalne kompetencije i kvalifikacije potrebne za uspješno dovršavanje predložene akcije. Ovo se odnosi na podnosioce prijava i  sve povezane subjekte.
[bookmark: _Hlk522124650]Za potrebe ocjenjivanja finansijskog kapaciteta, vodeći nosioci prijava/projekata moraju obezbijediti da relevantne informacije i dokumenta (tj. računi za posljednju finansijsku godinu i eksterni revizorski izvještaj, kada je primjenjivo) budu ažurirani, bilo u njihovom PADOR profilu ili prilikom podnošenja traženih dokumenata uz PADOR obrazac za registraciju. Ako su tražene informacije i dokumenta zastarjeli i ne omogućavaju pravilnu procjenu finansijskog kapaciteta, prijava može biti odbijena.
Kriterijumi dodjele pomažu u ocjenjivanju kvaliteta prijava, u odnosu na ciljeve i prioritete navedene u smjernicama i u dodjeli grantova projektima koji maksimiziraju ukupnu djelotvornost poziva za dostavljanje prijedloga projekata. Oni pomažu izboru prijava, za koje ugovorno tijelo može biti sigurno da će biti u skladu sa njegovim ciljevima i prioritetima. Obuhvataju relevantnost akcije, njenu usklađenost sa ciljevima poziva za dostavljanje prijedloga projekata, kvalitet, očekivani uticaj, održivost i troškovnu efikasnost.
Bodovanje:
Evaluaciona tabela je podijeljena  na odjeljke i pododjeljke. Svaki pododjeljak dobiće ocjenu od 1 do 5, na sljedeći način: 1 = veoma loše; 2 = loše; 3 = adekvatno; 4 = dobro; 5 = veoma dobro.
Evaluaciona tabela
	Odjeljak
	Maksimalan broj bodova

	1. Finansijski i operativni kapacitet
	20

	1.1. Da li nosioci projekta i, ukoliko je primjenjivo, njihovi povezani subjekti imaju dovoljno internog iskustva u upravljanju projektima?
	5

	1.2. Da li nosioci projekta i, ukoliko je primjenjivo, njivovi povezani subjekti imaju dovoljno internog tehničkog znanja i stručnosti (posebno poznavanja pitanja kojima se aktivnosti bave)?
	5

	1.3. Da li nosioci projekta i, ukoliko je primjenjivo, njihovi povezani subjekti imaju dovoljno internih upravljačkih kapaciteta (uključujući osoblje, opremu i sposobnost upravljanja budžetom akcije)?
	5

	1.4. Da li vodeći nosilac projekta ima stabilne i dovoljne izvore finansiranja?
	5

	2. Relevantnost akcije
	20

	2.1. Usklađenost sa ciljevima poziva: Koliko je prijedlog relevantan za ciljeve i prioritete poziva za dostavljanje prijedloga i za specifične teme/sektore/oblasti ili bilo koji drugi posebni zahtjev, naveden u smjernicama za podnosioce prijava? Da li su očekivani rezultati akcije usklađeni sa prioritetima, definisanim u smjernicama za podnosioce prijava/projekata (odjeljak 1.2)?
	5

	2.2. Relevantnost za potrebe zemlje/regiona/sektora: Koliko je prijedlog relevantan za specifične potrebe i ograničenja ciljne zemlje/zemalja, regiona i/ili relevantnih sektora (uključujući sinergiju sa drugim razvojnim inicijativama i izbjegavanje dupliranja)? 
	5

	2.3. Ciljne grupe i krajnji korisnici: Koliko su jasno definisane i strateški odabrane ciljne grupe i krajnji korisnici? Da li su njihove potrebe (kao nosilaca prava i/ili nosilaca dužnosti) i ograničenja jasno definisani? Da li prijedlog na odgovarajući način odgovara na njih?
	5

	2.4. Elementi dodate vrijednosti: Da li prijedlog sadrži posebne elemente dodate vrijednosti (npr. Inovacije, najbolje prakse)?
	5

	3. Dizajn akcije
	15

	3.1. Intervencijska logika. Da li prijedlog ukazuje na očekivane rezultate (outputi/ishodi/uticaji) koji treba da se postignu akcijom? Da li dizajn predložene akcije, izričito, identifikuje neophodan slijed za postizanje željenih ciljeva, počevši od inputa, preko aktivnosti i output-a, do ishoda i uticaja? Da li je indikativna lista aktivnosti povezana sa očekivanim outputs-ima i dosljednja njima? 
	5

	3.2. Matrica logičkog okvira: Da li je logički okvir, iz Aneksa C, potpun? Da li svaki rezultat (output, ishod, uticaj) uključuje adekvatan broj indikatora dovoljnog opsega za mjerenje njegovog postizanja? Da li je svaki indikator RACER (Relevantan, Prihvaćen, Kredibilan, Lak za praćenje, Temeljan)? Da li svaki indikator ima početnu vrijednost (sa godinom), ciljnu vrijednost (sa godinom) i kredibilan izvor podataka? Ukoliko početne i ciljne vrijednosti nijesu dostupne, to treba obrazložiti, a studiju (ili druge relevantne alate) potrebno je predvidjeti i uključiti u budžet projekta. U slučaju korišćenja FNLC-a, da li su FNLC rezultati i indikatori jasno označeni?
	5

	3.3. Analiza konteksta. Da li dizajn akcije uključuje temeljnu analizu potreba, na koje se odnosi, uključujući kapacitete relevantnih zainteresovanih strana? Da li su i oni, adekvatno, ugrađeni u intervencijsku logiku?
	5

	
4. Pristup sprovođenju
	15

	4.1. Akcioni plan: Da li je akcioni plan, za sprovođenje akcije, jasan i izvodljiv? Da li su vrste aktivnosti jasno grupisane po output-u, u Matrici aktivnosti? Da li je vremenski okvir realan?
	5

	4.2. Monitoring, izvještavanje i evaluacija: Da li prijedlog uključuje djelotvoran i efikasan sistem monitoringa i izvještavanja? Da li je postojeći sistem adekvatan za ažuriranje vrijednosti indikatora, uključenih u Matricu logičkog okvira, čime se redovno informiše o napretku ka postizanju uticaja, ishoda i outputs-a? Da li je evaluacija planirana i budžetirana (prethodna, tokom i/ili na kraju sprovođenja)? Ukoliko je relevantno, da li je uključena uloga ocjenjivača treće strane?
	5

	4.3. Upravljanje projektom (tehničko): Da li partnerska/e organizacija/e i, ukoliko je primjenjivo, njihovi povezani subjekti imaju potrebne tehničke vještine, za postizanje ciljeva akcije? Da li je/su partnerska/e organizacija/e i povezani subjekti adekvatno uključeni u sprovođenje (npr. zagovaranje, istraživanje, izgradnju kapaciteta i  aktivnosti informisanja i uključivanja javnosti)?
	5

	
5. Održivost akcije
	15

	5.1. Dugoročni benefiti: Da li će aktivnosti obezbijediti dugoročne i transformativne koristi za ciljne grupe i krajnje korisnike?
	5

	5.2. Multiplikativni efekti: Da li će aktivnosti imati multiplikativne efekte, uključujući mogućnosti ponavljanja i primjene u drugim sredinama, proširenje, međusobno obogaćivanje iskustva i razmjenu znanja?
	5

	5.3. Održivost: Kolika je vjerovatnoća da će efekti trajati i nakon završetka projektnih aktivnosti? 
· Finansijska održivost: koji finansijski resursi su dostupni za finansiranje nastavka usluga koje projekat pruža? Koliko dugo će biti dostupni i iz kojih izvora?
· Institucionalna održivost: koji institucionalni aranžmani omogućavaju održavanje postignutih koristi?
· Održivost na nivou politika (ukoliko je primjenjivo): Da li se očekuje efekat povezan sa politikama (npr. unaprijeđeno zakonodavstvo, kodeksi ponašanja, metode)?
· Održivost životne sredine (ukoliko je primjenjivo): da li će aktivnosti imati pozitivan/negativan uticaj na životnu sredinu?
· Analiza rizika i mjere ublažavanja: da li će aktivnosti pratiti dobra analiza rizika, (uključujući fizičke, ekološke, političke, ekonomske i društvene rizike) i relevantne mjere ublažavanja? 
	5

	
6. Budžet i troškovna efikasnost aktivnosti
	15

	6.1. Budžet: Da li su aktivnosti adekvatno prikazane u budžetu? U slučaju potpunog ili djelimičnog korišćenja finansiranja koje nije povezano sa troškovima, da li su rezultati i indikatori učinka adekvatno prikazani u budžetu?
	5

	6.2. Efikasnost: Da li je odnos između procijenjenih iznosa prema budžetu i očekivanih rezultata adekvatan? 
	5x2**

	Maksimalan broj poena
	100


**: ova ocjena se množi sa 2, zbog svoje važnosti
Ako je ukupna ocjena za Odjeljak 1 (finansijski i operativni kapacitet) manja od 12 bodova, prijava će biti odbijena. Ako je ocjena za makar jedan od pododjeljaka u okviru Odjeljka 1 jednaka 1, prijava će takođe biti odbijena.
Ako se vodeći nosilac prijave/projekta prijavljuje bez partnerske organizacije ili povezanih subjekata, ocjena za tačku 4.3 iznosiće 5, osim ako je uključivanje partnerske organizacije ili povezanih subjekata obavezno prema ovim smjernicama za nosioce prijava/projekata.
Privremeni izbor
[bookmark: bookmark92]Nakon evaluacije, biće izrađena tabela sa prijavama rangiranim prema njihovoj ocjeni. Prijave sa najvišim ocjenama biće privremeno odabrane dok se ne dostigne raspoloživi budžet za ovaj poziv za dostavljanje prijedloga projekata. Osim toga, biće izrađena rezervna lista prema istim kriterijumima. Ova lista će se koristiti ako dodatna sredstva postanu dostupna, tokom perioda važenja rezervne liste. Ugovorno tijelo obavještava vodeće nosioce prijava/projekata, koji su privremeno odabrani i one koji su stavljeni na rezervnu listu, da će biti predmet konačne provjere prihvatljivosti.
[bookmark: _Toc185257586][bookmark: _Toc228207824]KORAK 3: PROVJERA PRIHVATLJIVOSTI NOSILACA PROJEKATA, POVEZANIH SUBJEKATA I DRUGIH PRATEĆIH DOKUMENATA 
Provjera prihvatljivosti biće izvršena na osnovu pratećih dokumenata koje zahtijeva ugovorno tijelo (vidjeti odjeljak 2.2.1). Po pravilu, sprovodiće se samo za prijave koje su privremeno odabrane, uključujući one koje su stavljene na rezervnu listu, prema njihovoj ocjeni i u okviru raspoloživog budžeta za ovaj poziv za dostavljanje prijedloga projekata. U tom slučaju:
Izjava vodećeg nosioca prijave/projekta (odjeljak 5 Aneksa A.2) biće unakrsno provjerena sa pratećim dokumentima koje je dostavio vodeći nosilac prijave/projekta. Svaki nedostajući prateći dokument ili svaka neusklađenost između izjave vodećeg nosioca projekta i pratećih dokumenata može dovesti do odbijanja prijave, isključivo po tom osnovu.
Prihvatljivost nosilaca prijave i povezanih subjekata biće provjerena prema kriterijumima utvrđenim u odjeljku 2.1.1, uključujući kriterijume isključenja.
Svaka odbijena prijava biće zamijenjena sljedećom, najbolje rangiranom, prijavom sa rezervne liste koja se uklapa u raspoloživi budžet za ovaj poziv za dostavljanje prijedloga projekata.
U slučaju da evaluacioni odbor nije zadovoljan snagom, čvrstinom i garancijom koju pruža strukturna veza između jednog od nosilaca prijave i njegovog povezanog subjekta, može zahtijevati podnošenje nedostajućih dokumenata koji omogućavaju njegovo pretvaranje u partnersku organizaciju. Ako su dostavljena sva nedostajuća dokumenta za partnerske organizacije i ako su ispunjeni svi potrebni kriterijumi prihvatljivosti, navedeni subjekt postaje partnerska organizacija, za sve svrhe. Vodeći nosilac prijave mora dostaviti odgovarajuće revidiran obrazac prijave.
[bookmark: _Toc40507654][bookmark: _Toc185257587][bookmark: _Toc228207825][bookmark: _Toc519003422]Odluka o dodjeli 
[bookmark: _Hlk163815464]Nakon provjere pratećih dokumenata (korak 3), evaluacioni odbor će dati konačnu preporuku ugovornom tijelu, koje će odlučiti o dodjeli grantova.
Ugovorno tijelo može odlučiti da ne dodijeli nijedan grant i da otkaže poziv za dostavljanje prijedloga projekata, bez prava nosilaca prijava na bilo kakvu naknadu.
Odluka o dodjeli navodi uspješne nosioce prijava, imena odbijenih podnosilaca prijava i rezervnu listu (ako postoji).
[bookmark: _Toc519003423][bookmark: _Toc185257588][bookmark: _Toc228207826]Obavještenje o odluci ugovornog tijela
Vodeći nosioci prijava/projekata biće, pisanim putem, obaviješteni o odluci ugovornog tijela koja se odnosi na njihovu prijavu.
U slučaju odbijanja, biće obaviješteni o razlozima negativne odluke. Radi izbjegavanja sumnje, napominje se da za prijave odbijene iz razloga kao što su neusklađenost sa zahtjevima prihvatljivosti prijave (na primjer, ako je prijava poslata nakon roka), prihvatljivosti (subjekt ili osoba nije dio unaprijed definisane prihvatljive populacije subjekata ili osoba), selekcije (subjekt nema finansijski kapacitet ili profesionalni ili operativni kapacitet) i kriterijuma dodjele (prijedlog nije u skladu sa unaprijed definisanim zahtjevima kao što su kvalitet, trošak/efikasnost), nije potreban prethodni kontradiktorni postupak.
[bookmark: _Hlk164324858]Podnosioci prijava koji su stavljeni na rezervnu listu takođe će biti obaviješteni. Primjenjivi uslovi za rezervnu listu utvrđeni su u odjeljku 6.5 Praktičnog vodiča.
Uspješni podnosioci prijava takođe će biti obaviješteni i od njih će se tražiti da dostave određene informacije i dokumenta, uključujući, za grantove koji prelaze 60.000 EUR, upitnik za samoprocjenu o SEA-H. Vodeći nosilac prijave, kao i sve partnerske organizacije i povezani subjekti osim (i) fizičkih lica, (ii) subjekata sa procijenjenim stubovima i (iii) vlada i drugih javnih tijela, popunjavaju upitnik za samoprocjenu kojim se procjenjuju interna politika i procedure organizacije protiv seksualne eksploatacije, zlostavljanja i uznemiravanja (SEA-H) (Aneks L) (vidjeti odjeljak 6.2.10 Praktičnog vodiča).
Ovo pismo biće poslato e-mailom i automatski će se pojaviti onlajn u PROSPECT profilu korisnika koji je podnio prijavu. Vodeći nosioci prijava koji su, u izuzetnim slučajevima (vidjeti odjeljak 2.2), morali podnijeti prijavu poštom, privatnim kurirom ili ličnom dostavom, biće obaviješteni e-mailom ili poštom ako nijesu dostavili e-mail adresu. Zato redovno provjeravajte svoj PROSPECT profil, uzimajući u obzir indikativni vremenski okvir u nastavku. Napominje se da je vodeći nosilac prijave posrednik za svu komunikaciju između nosilaca prijave i ugovornog tijela tokom procedure.
Uspješni podnosioci prijava biće takođe obaviješteni ako je prva rata predfinansiranja uslovljena validacijom finansijske garancije od strane ugovornog tijela. U tom slučaju od podnosioca prijave će se tražiti da blagovremeno pošalje garanciju kako bi se izvršila uplata prve rate u skladu sa odredbama o plaćanju iz ugovora o grantu.
Nosilac prijave koji smatra da mu je nanijeta šteta greškom ili nepravilnošću tokom postupka dodjele može podnijeti žalbu. Vidjeti odjeljak 2.12 Praktičnog vodiča.
[bookmark: _Toc185257589][bookmark: _Toc228207827][bookmark: _Hlk163756364][bookmark: _Toc74830969][bookmark: _Hlk163815791]Potpisivanje ugovora o grantu
Nakon odluke o dodjeli granta, korisniku/korisnicima će biti ponuđen ugovor, zasnovan na standardnom ugovoru o grantu (vidjeti Aneks G ovih smjernica). Potpisivanjem obrasca prijave (Aneks A ovih smjernica), podnosioci prijava saglasni su, ako im bude dodijeljen grant, da prihvate ugovorne uslove standardnog ugovora o grantu. Kada je koordinator organizacija, čiji su stubovi pozitivno ocijenjeni, potpisaće sporazum o doprinosu zasnovan na obrascu sporazuma o doprinosu. U tom slučaju reference na odredbe standardnog ugovora o grantu i njegove anekse neće se primjenjivati. Reference u ovim smjernicama na ugovor o grantu treba razumjeti kao reference na relevantne odredbe sporazuma o doprinosu.
Budžet koji su uspješni podnosioci prijava predložili za akciju u fazi poziva za dostavljanje predloga projekata mora biti ispravljen radi uklanjanja svih očiglednih aritmetičkih grešaka ili neprihvatljivih troškova prije potpisivanja ugovora. Opis akcije se, po potrebi, odgovarajuće ispravlja.
Ugovorno tijelo može odlučiti da se druga pojašnjenja ili manje ispravke mogu izvršiti u opisu akcije ili budžetu, ukoliko ne dovode u pitanje odluku o dodjeli granta, nijesu u sukobu sa jednakim tretmanom podnosilaca prijava i:
odnose se na pitanja koja je jasno identifikovao evaluacioni odbor; ili
imaju za cilj uzimanje u obzir promjena koje su nastale od datuma prijema predloga.
Ove izmjene ne mogu dovesti do povećanja ni iznosa granta ni procenta doprinosa Evropske unije, kako je utvrđeno smjernicama poziva za dostavljanje prijedloga projekata. U tom pogledu, evidencija kontakata sa podnosiocima prijava mora se čuvati u dosijeu.
Ni u kojem slučaju uslovi objavljeni u smjernicama ne mogu biti izmijenjeni u ovoj fazi. Osim gore navedenih pojašnjenja i/ili ispravki, svaka druga izmjena početnog predloga ili odstupanje od uslova dodjele utvrđenih u smjernicama strogo je zabranjeno.
Svaka druga izmjena predloga uspješnog podnosioca prijave, ili pregovaranje o njemu, zabranjena je.

[bookmark: _Toc185257590][bookmark: _Toc228207828]Indikativni vremenski okvir
	
	DATUM
	VRIJEME

	1. Informativni sastanak (ako postoji)
	05.06.2026
	11:00

	2. Rok za traženje pojašnjenja od ugovornog tijela
	21 dan prije roka za podnošenje
	-

	3. Posljednji datum na koji ugovorno tijelo izdaje pojašnjenja
	11 dana prije ropka za podnošenje
	-

	4. Rok za podnošenje prijava/projekata
	28.07.2026
	14:00

	5. Informacije nosiocima prijava/projekata o otvaranju, administrativnim provjerama i evaluaciji concept note (Korak 1) 
	Septembar 2026.
	-

	6. Obavještenje o odluci ugovornog tijela
	Novembar 2026.
	-

	7. Potpisivanje ugovora
	Decembar 2026.
	-


Sva vremena su u vremenskoj zoni zemlje ugovornog tijela.
Ovaj indikativni vremenski okvir odnosi se na privremene datume (osim za datume 2, 3 i 4) i može ga ažurirati ugovorno tijelo tokom procedure. U takvim slučajevima ažurirani vremenski okvir biće objavljen na internet stranici na kojoj je poziv objavljen: internet stranici DG International Partnerships https://ec.europa.eu/international-partnerships/home_fr, portalu Funding & Tender opportunities (F&T Portal) https://ec.europa.eu/info/funding-tenders/opportunities/portal/screen/home i stranici Delegacije EU u Crnoj Gori https://www.eeas.europa.eu/delegations/montenegro_en.
[bookmark: _Toc227588992][bookmark: _Toc227589468][bookmark: _Toc227590463][bookmark: _Toc228207829]Sistem ranog otkrivanja i isključenja
[bookmark: _Toc40507655]Nosioci prijava/projekata i, ako su pravna lica, osobe koje imaju ovlašćenja zastupanja, odlučivanja ili kontrole nad njima, fizičko ili pravno lice koje preuzima neograničenu odgovornost za dugove, fizičko ili pravno lice koje je ključno za dodjelu ili sprovođenje pravne obaveze, stvarni vlasnik ili bilo koji povezani subjekt nosioca prijave/projekta, obavještavaju se da, ako se nalaze u jednoj od situacija ranog otkrivanja ili isključenja, njihovi lični podaci (ime, prezime ako je fizičko lice, adresa, pravni oblik) mogu biti registrovani u sistemu ranog otkrivanja i isključenja i saopšteni osobama i subjektima kojih se tiče dodjela ili izvršenje ugovora o grantu.
Za više informacija možete konsultovati izjavu o privatnosti dostupnu na: http://ec.europa.eu/budget/explained/management/protecting/protect_en.cfm
[bookmark: _Toc169520129][bookmark: _Toc169520503]

[bookmark: _Toc227588993][bookmark: _Toc227589469][bookmark: _Toc227590464][bookmark: _Toc228207830]ListA ANEKSA
[bookmark: _Toc40507661]DOKUMENTA KOJA TREBA POPUNITI
	[bookmark: _Hlk163815901]Aneks A
	Obrazac prijave za grant (Word format)

	A.1
	Koncept nota

	A.2
	Obrazac pune prijave

	Aneks B
	Budžet (Excel format)

	Aneks C
	Logički okvir (Excel format)

	Aneks D
	[Nije primjenjivo]

	Aneks E
	[Nije primjenjivo]

	Aneks F
	PADOR obrazac za registraciju

	Aneks H
	Izjava o časti o kriterijumima isključenja

	Aneks L
	Upitnik za samoprocjenu o SEA-H



DOKUMENTA ZA INFORMISANJE[footnoteRef:21] [21: 	Ova dokumenta treba da objavi i ugovorno tijelo.] 

	[bookmark: _Hlk163815919]Aneks G
	Standardni ugovor o grantu

	Aneks II
	Opšti uslovi

	Aneks IV
	Pravila dodjele ugovora

	Aneks V
	Standardni zahtjev za plaćanje

	Aneks VI
	Obrazac narativnog i finansijskog izvještaja

	Aneks VII-A

Aneks VII-B
	Obrazac izvještaja o činjeničnim nalazima i projektni zadatak za verifikaciju troškova ugovora o grantu za eksterno djelovanje, finansiranog od strane EU
Projektni zadatak za procjenu treće strane, u slučaju finansiranja koje nije povezano sa troškovima

	Aneks VIII
	Obrazac finansijske garancije

	Aneks IX
	Standardni obrazac za prenos vlasništva nad imovinom

	Aneks I
	Stope dnevnica (per diem), dostupne na sljedećoj adresi: https://international-partnerships.ec.europa.eu/funding/guidelines/managing-project/diem-rates_en

	Aneks J
	Informacije o poreskom režimu koji se primjenjuje na ugovore o grantu, potpisane u okviru poziva.

	Aneks K
	Dodatna pojašnjenja o finansiranju koje nije povezano sa troškovima


[bookmark: _Hlk163816048]KORISNI LINKOVI
	[bookmark: _Hlk163816072]PRAG
	https://wikis.ec.europa.eu/display/ExactExternalWiki/ePRAG

	Smjernice za upravljanje projektnim ciklusom
	https://ec.europa.eu/international-partnerships/funding/managing-project_en

	Sprovođenje ugovora o grantu, Korisnički Vodič 
	https://wikis.ec.europa.eu/pages/viewpage.action?pageId=48169235

	Finansijski alat[footnoteRef:22] [22: 	Napominjemo da ovaj alat/priručnik nije dio ugovora o grantu i nema pravnu vrijednost. On služi, isključivo, kao opšte uputstvo i može se, u određenim detaljima, razlikovati od potpisanog ugovora o grantu. Kako bi se osigurala usaglašenost sa ugovornim obavezama, korisnici, ne bi trebalo da se oslanjanju isključivo na priručnik, već je neophodno da uvijek konsultuju dokumenta, koja se odnose na njihov pojedinačni ugovor.] 

	https://ec.europa.eu/international-partnerships/financial-management-toolkit_en

	Sistem ranog otkrivanja i isključenja (EDES)
	https://commission.europa.eu/strategy-and-policy/eu-budget/how-it-works/annual-lifecycle/implementation/anti-fraud-measures/edes_en#data-protection

